REZOLUTE

PER VLERESIMIN E VEPRIMTARISE SE AGJENCISE SE SIGURIMIT
TE DEPOZITAVE PER VITIN 2009

Kuvendi i Shqipérisé,

- Duke njohur e vlerésuar rolin e Agjencisé sé Sigurimit té Depozitave pér sigurimin dhe
kompensimin e depozitave té qytetaréve, té vendosura né bankat gé operojné né Republikén e
Shqipérisé;

- Duke vlerésuar kontributin e saj né drejtim té rritjes sé géndrueshmérisé sé sistemit
bankar;

- Duke vlerésuar rolin e késaj agjencie pér t’i siguruar Kuvendit, drejtuesve té
institucioneve shtetérore dhe publikut, né pérgjithési, njé informacion cilésor e profesional mbi
administrimin depozitave té qytetaréve;

- Duke mbéshtetur e zhvilluar bashképunimin me kété agjenci, si dhe duke nxitur
bashképunimin e saj me institucionet kombétare e ndérkombétare;

Vleréson veprimtariné e Agjencisé sé Sigurimit té Depozitave né drejtim té:

- Rritjes dhe konsolidimit té pozicionit té Agjencisé si institucion organizues, kontrollues
dhe realizues i procesit té sigurimit dhe kompensimit té depozitave;

- Pérmirésimit té kuadrit ligjor ekzistues, duke reflektuar késhtu zhvillimet mé té fundit té
legjislacionit europian né fushén e sigurimit té depozitave, si dhe duke forcuar rolin e agjencisé
né procesin e sigurimit dhe kompensimit té depozitave;

- Pérmirésimit té skemés sé sigurimit t& depozitave népérmjet rritjes sé shumés sé
kompensimit té depozités sé siguruar dhe kompensimit té ploté té depozitave té qytetaréve deri né
kété shumé;

- Administrimit me efektivitet t& mjeteve financiare té agjencisé népérmjet investimit té
tyre né depozita prané Bankés sé Shqipérisé, letra me vleré té Qeverisé Shqgiptare apo né letra me
vleré né monedhé té huaj té geverive, bankave gendrore dhe institucioneve té tjera financiare
ndérkombétare, mbéshtetur né parimet e minimizimit té riskut té investimeve dhe likuiditetit té
portofolit;

- Edukimit dhe informimit t& publikut pér céshtjet e sigurimit té depozitave, me géllim
funksionimin né ményré efektive té sistemit;

- Vendosjes dhe thellimit té bashképunimit me organizmat dhe institucionet kombétare
dhe ndérkombétare né térhegjen e politikave mé té mira apo ofrimin e asistencés teknike té
nevojshme;

- Rritjes sé efektivitetit t& veprimtarisé sé saj, si rezultat i shfrytézimit racional dhe rritjes
sé profesionalizmit té stafit.

Kuvendi kérkon gé Agjencia e Sigurimit té Depozitave pér vitin 2010 té pérmirésojé
punén né kéto drejtime:

- Rishikimin dhe pérmirésimin e politikave pér sigurimin dhe kompensimin e depozitave,
né zbatim té kuadrit ligjor né fushén e sigurimit té depozitave;

- Rritjen e bashképunimit me institucionet e specializuara, me géllim pérmirésimin e
métejshém té infrastrukturés pér realizimin e procesit té kompensimit;

- Rritjen e bashképunimit me Bankén e Shqipérisé, né drejtim té saktésisé sé
pérllogaritjes sé primit dhe vlerésimit té gjendjes financiare té institucioneve bankare, té siguruara
prané agjencisé.

